
BIOLOGIYA FANLARI 
 
SUG‘ORILADIGAN OʻTLOQI-TAQIR TUPROQLARNING AGROKIMYOVIY 
TAVSIFI VA OZIQ MODDALAR ZARHIRASI (G‘ijduvon tumani misolida) 
 
Salimova Hilola Xamroyevna 
Tayanch doktorant, Buxoro Davlat univetsiteti 
E-mail: h.h.salimova@buxdu.uz  
Tel: +998 93 620 73 81 
ORCID: 0000-0003-2646-6995 
Buxoro, Oʻzbekiston 
 

Annotasiya. Ushbu maqolada Buxoro viloyati G‘ijduvon tumani sug‘oriladigan oʻtloqi-taqir tuproqlarning 
agrokimyoviy tavsifi va oziq moddalar zaxirasi boʻyicha ma’lumotlar keltirilgan. Tumanda sug‘oriladigan oʻtloqi-
taqir tuproqlar umumiy maydonning 13,7 % ni yoki 2742,9 gektarni tashkil etadi. 1984 yilga nisbatan 2022 yilga 
kelib tuproqning agrokimyoviy tavsifi yaxshilangan. 1984 yil tuproqning haydalma (0-20 sm) qatlamida gumus 
miqdori, 0,85 %, 2022 yilda haydalma (0-25 sm) qatlamida 0,82 % ni tashkil etgan. Gumus zaxirasi 38 yilda 2,9 
t/ga, yalpi azot 0,3 t/ga va yalpi kaliy esa 10,5 t/ga oshgan boʻlsa, yalpi fosfor zaxirasi 0,6 t/ga kamaygan. 1984 – 
2022 yillar davomida tuproq tarkibidagi harakatchan oziq moddalar (N-NO3, N-NH4 va P2O5) bilan juda kam, 
almashinuvchan kaliy (K2O) bilan kam ta’minlanganligi keltirilgan. Qishloq xoʻjaligi ekinlaridan yuqori va sifatli 
hosil olish, tuproq unumdorligini oshirish uchun organik va mineral oʻg‘itlarni oziq moddalar bilan ta’minlanishini 
e’tiborga olib koʻllash tavsiya etilgan. 

Kalit soʻzlar: Sug‘oriladigan, oʻtloqi-taqir, tuproq, agrokimyoviy tavsif, gumus, oziq moddalar yalpi miqdori, 
harakatchan oziq moddalar, nitrat shaklidagi azot, ammoniy shaklidagi azot, harakatchan fosfor, almashinuvchan 
kaliy, oziq moddalar zaxirasi, unumdorlik. 

 
AGROCHEMICAL CHARACTERISTICS AND NUTRIENT RESERVES OF 
IRRIGATED MEADOW-TAKIR SOILS (Example of G‘ijduvon District) 
 
Salimova Hilola Khamroyevna 
Senior doctoral student, Bukhara State University 
 
Abstract. This article presents information on the agrochemical characteristics and nutrient reserves of irrigated 
meadow-takyr soils in the Gijduvan district of Bukhara region. The irrigated meadow-takyr soils in the district 
account for 13.7% of the total area, or 2,742.9 hectares. Compared to 1984, the agrochemical characteristics of the 
soils have improved by 2022. In 1984, the humus content in the arable layer (0–20 cm) was 0.85%, whereas in 
2022, it was 0.82% in the arable layer (0–25 cm). Over the course of 38 years, the humus reserve increased by 2.9 
t/ha, total nitrogen by 0.3 t/ha, and total potassium by 10.5 t/ha, while the total phosphorus reserve decreased by 
0.6 t/ha. During the period from 1984 to 2022, the content of mobile nutrients (N-NO₃, N-NH₄, and P₂O₅) in the 
soil was reported to be very low, and the content of exchangeable potassium (K₂O) was low. To achieve high and 
high-quality yields of agricultural crops and to enhance soil fertility, the application of organic and mineral 
fertilizers is recommended, taking into account the nutrient supply levels of the soil. 

Key words: Irrigated, meadow-takyr, soil, agrochemical characteristics, humus, total nutrient content, mobile 
nutrients, nitrate form of nitrogen (N-NO₃), ammonium form of nitrogen (N-NH₄), available phosphorus (P₂O₅), 
exchangeable potassium (K₂O), nutrient reserves, fertility. 

Kirish. Respublikamiz umumiy yer maydonining qariyb 70 % choʻl zonasida joylashgan. 

Choʻl zonasi tuproq qoplami juda murakkabligi, relyefining har xilligi, haroratning yuqoriligi, 

gumus va oziq moddalarning kamligi, karbonatlar miqdorining koʻpligi, turli darajada 

shoʻrlanganligi bilan xarakterlanadi. Ushbu tuproqlardan samarali foydalanish orqali tuproq 

unumdorligini oshirish, qishloq xoʻjalik ekinlaridan yuqori va sifatli hosil yetishtirish dolzarb 

masalalardan biri hisoblanadi. Respublikamizning choʻl zonasida tarqalgan sug‘oriladigan 

tuproqlarining agrokimyoviy tavsifini uzoq yillar davomida tabiiy va antropogen omillar 

ta’sirida oʻzgarishni oʻrganish ilmiy va amaliy ahamiyatga ega. 

Butun yer yuzasida tarqalgan tuproqlarning hosil boʻlishi va rivojlanishi ma’lum bir 

qonuniyat asosida kechadi. Tuproqlarning bu rivojlanishi hududning tarixi bilan bevosita 

bog‘liq. Bundan tashqari sug‘oriladigan tuproqlarning evolyusiyasida inson (antropogen) omili 

alohida ahamiyatga ega [6; 28-31-b., 7; 34-38-b, 8; 17-20-b.]. 

Qishloq xoʻjaligida foydalaniladigan sug‘oriladigan tuproqlarning tarkibi, xossa va 

xususiyatlarinining oʻzgarishi, unumdorlikning pasayishi yoki oshishiga turli antropogen 

omillar kuchli ta’sir koʻrsatadi [9; 10; 11; 240-248-b.]. 

Buxoro viloyatida tarqalgan sug‘oriladigan tuproqlarning evolyusiyasi va 

unumdorligini va bu tuproqlarning evolyusiyasida tabiiy hamda antropogen omillarning oʻzaro 

ta’siri oʻrganilgan. Sug‘orish suvlari ta’sirida choʻl mintaqasidagi voha tuproqlari tarqibidagi 

gumus va oziq moddalar miqdori va ularning zaxirasi, tuz tarkibi va migrasiyasi, shuningdek 

tuproqlarning biologik va agrokimyoviy xossalarini oʻzgarishi aniqlangan. [2; 47-51-b., 3; 62-

b.]. 

Biroq, Buxoro viloyati G‘ijduvon tumani sug‘oriladigan oʻtloqi-taqir tuproqlarining 

agrokimyoviy tavsifi va oziq moddalar zaxiralari va ularga antropogen omillar ta’siri 

oʻrganilmagan. G‘ijduvon tumani sug‘oriladigan tuproqlarining tarkibi, xossa va xususiyatlarini 

antropogen omillar ta’sirida oʻzgarishini oʻrganish maqsadida ilmiy tadqiqot ishlari olib 

borilmoqda. 

Tadqiqot materiallari va usuli (yoki uslublari). Tadqiqotlar tuproqshunoslikda 

umumqabul qilingan uslublar asosida olib borildi, jumladan solishtirma, genetik-geografik va 

kimyoviy – analitik uslublardan foydalanilgan. Dala tuproq tadqiqotlari, kameral-analitik 

ishlari TAITI tomonidan ishlab chiqilgan uslublarda bajarildi. Laboratoriya tahlililari “Методы 

агрохимических, агрофизических и микробиологических исследований ы поливных 

хлопковых районах” [5; 440-b.] va Ye.A.Arinushkinaning “Руководство по химическому 

анализу почв” [1; 244-b.] kabi uslublar asosida olib borildi. Olingan natijalarning matematik-

statistik tahlillari B.A.Dospexovning «Методика полевого опыта» [4; 351-b.] qoʻllanmasi 

asosida Microsoft Excel dasturi yordamida ishlov berilgan. Tadqiqot ob’ekti sifatida 

sug‘oladigan oʻtloqi tuproqlar tanlab olindi. 

Natijalar va ularning tahlili. Buxoro viloyati G‘ijduvon tumanida sug‘oriladigan oʻtloqi-

taqir tuproqlar umumiy maydonning 13,7 % ni yoki 2742,9 gektar maydonni tashkil etadi.  

Tuproqlarning agrokimyoviy tarkibi, tuproqning gumus va asosiy oziq moddalar bilan 

ta’minlanganlik darajasini bilish muhim ahamiyat kasb etadi. Olib borilgan tadqiqotlar 

natijasida sug‘oriladigan oʻtiloqi-taqir tuproq agrokimyoviy xususiyatlari turli antropogen 

omillar ta’sirida sezilarli ravishda oʻzgarishi kuzatildi. 

I.N.Felisiantning 1984 yil ma’lumotlariga koʻra, tuproqning haydalma (0-20 sm) 

qatlamida gumus miqdori, 0,85 % boʻlgan boʻlsa, tuproq kesmasining chuqurlashib borgani sari 

gumus miqdori kamayib borgan, eng pastki (65-75 sm) qatlamda gumus miqdori 0,39 % 

ekanligi keltirilgan. Yalpi oziq moddalar (NPK) miqdori haydalma qatlamda 0,068; 0,207 va 

1,727 % tashkil etgan boʻlib, eng pastki qatlamda mos ravishda 0,034; 0,212 va 0,625 % 

boʻlganligi aniqlangan. 2022 yilda olingan ma’lumotlar tahliliga koʻra, tuproqning haydalma (0-

25 sm) qatlamida gumus miqdori 0,82 %, tuproq qatlami chuqurlashib borgan sari, miqdori 

kamayib, eng pastki (122-178 sm) qatlamda uning miqdori 0.11 % boʻlganligi aniqlandi. 

Haydalma qatlamda yalpi oziq moddalar (NPK) miqdori 0,07; 0,16 va 1,81 % ni tashkil etgan 

boʻlib, qatlam chuqurlashib borgan sari uning miqdori ham kamayib bordi. Eng patki qatlamda 

mos ravishda 0,02; 0,03 va 1,48 % boʻlganligi aniqlandi. Harakatchan oziq moddalar (nitrat va 

ammoniy shaklidagi azot va harakatchan fosfor) bilan juda kam, almashinuvchan kaliy bilan esa 

kam ta’minlanganligi aniqlandi (1 - jadval). 

Tuproq unumdorligini belilovchi asosiy koʻrsatkichlar gumus va oziq moddalar miqdori 

hisoblanadi. Oziq moddalarning yalpi miqdori foiz hisobida, zaxirasi esa bir gektar maydonda 

tonna hisobida hisoblanadi. 

1 - jadval 

Sug‘oriladigan oʻtloqi-taqir tuproqlarning agrokimyoviy tavsifi 

Qatlam 

chuqurligi, sm 

Gumus, 

 % 

Yalpi, % Harakatchan, mg/kg 

N P K N-NH4 N-NO3 P2O5 K2O 

14- kesma. Sug‘oriladigan oʻtloqi-taqir tuproqlar (I.N.Felisiant, 1984 y) 

0-20 0,85 0,068 0,207 1,727 - - 150,0 - 

20-50 0,52 0,048 0,195 1,725 - - 56,25 - 

65-75 0,39 0,034 0,212 0,652 - - 12,50 - 

4 - Kesma. Sug‘oriladigan oʻtloqi-taqir tuproqlar (H.X.Salimova, 2022 y.) 

0-25 0,82 0,07 0,16 1,81 8,9 9,5 12,5 188 

25-57 0,46 0,06 0,13 1,69 7,1 7,8 10,6 171 

57-98 0,23 0,05 0,09 1,43 5,8 5,7 8,5 152 

98-122 0,14 0,03 0,06 1,36 4,2 4,6 5,3 139 

122-178 0,11 0,02 0,03 1,48 2,5 2,7 3,3 149 

Olingan ma’lumotlar tahlili shuni koʻrsatadiki, Tuproqning haydalma qatlamida 1984 yil 

gumus zaxirasi 23,3 t/ga boʻlgan boʻlsa, 2022 yilga kelib 26,2 t/ga tashkil etgan. Yalpi azot 

zaxirasi 1984 yil 1,9 t/ga, 2022 yilda esa 2,2 t/ga tashkil etdi. 38 yil davomida yalpi fosfor 

miqdorining 0,6 t/ga kamayishi kuzatildi. Yalpi kaliy esa shu yillar davomida 10,5 t/ga 

oshganligi aniqlandi. 1984 yilga nisbatan gumus zaxirasi 3,3 t/ga oshgan boʻlsa, yalpi kaliy 

zaxirasi 0,3 t/ga oshganligi aniqlandi (1- rasm). 

1 - rasm. Gumus, azot, fosfor va kaliy zaxirasining yillar boʻyicha oʻzgarish 

dinamikasi (G‘ijduvon tumani, oʻtloqi-taqir tuproq) 

1984-2022 yillar davomida yalpi fosfor miqdorining kamayishi, Oʻtloqi-taqir tuproqlar 

sharoitida almashlab ekish tizimida qishloq xoʻjaligi ekinlariga qoʻllanilgan fosforli oʻg‘itlarni 

xarakatchan fosfor bilan ta’minlanish darajasiga qarab qoʻllamaganligidir. 

G‘ijduvon tumani sug‘oriladigan oʻtloqi-taqir tuproqlarning agrokimyoviy tavsifini 

oʻzgarishiga antropogen omillarning ta’siri oʻrganildi. Ma’lumotlar tahliliga koʻra, 2011 yil 

(TAITI) ma’lumotlari boʻyicha tuproqning haydalma (0-23 sm) qatlami gumus miqdori 0,71 %, 

yalpi (NPK) oziq moddalar 0,06; 0,08 va 1,69 % ni tashkil etgan. Tuproq qatlamining 

chuqurlashib borishi bilan gumus va oziq moddalar miqdori kamayib bordi va eng pastki (121-

178 sm) qatlamda gumus miqdori 0,10 % va yalpi oziq moddalar esa mos ravishda 0,01; 0,02 

va 1,45 % ekanligi aniqlandi. Tuproq tarkibidagi harakatchan oziq moddalar bilan juda kam, 

jumladan almashinuvchan kaliy bilan kam ta’minlangan ekan. 

2022 yil ma’lumotlariga koʻra, tuproqning haydalma (0-25 sm) qatlamida gumus 

miqdori 0,82 %, haydalma osti qatlamda esa 0,46 % ni tashkil etgan boʻlsa, qatlam chuqurlashib 

borgan sari gumus miqdori kamayib bordi. Haydalma qatlamda yalpi oziq moddalar 0,07; 0,11 

va 1,81 % ni, haydalma osti qatlamda esa mos ravishda 0,06; 0,09 va 1,69 % ni tashkil etdi. Yapli 

oziq moddalar ham qatlam chuqurlashib borishi bilan kamayib bordi (2 - jadval). 

2 - jadval 

Sug‘oriladigan oʻtloqi-taqir tuproqlarning agrokimyoviy xususiyatlarini 

oʻzgarishi 

Qatlam 

chuqurligi, sm 

Gumus

, 

% 

Yalpi, % Harakatchan, mg/kg 

N P K N-NH4 N-

NO3 

P2O5 K2O 

2011 yil (TAITI) 

0-23 0,71 0,06 0,08 1,69 6,4 7,6 9,8 163 

23-56 0,41 0,05 0,07 1,58 5,8 6,4 8,6 157 

56-97 0,2 0,03 0,06 1,35 4,7 4,8 7,6 141 

97-121 0,12 0,02 0,04 1,31 3,3 3,9 4,7 132 

121-178 0,10 0,01 0,02 1,45 2,3 2,5 3,1 146 

2022 yil (H.Salimova) 

0-25 0,82 0,07 0,11 1,81 8,9 9,5 12,5 188 

25-57 0,46 0,06 0,09 1,69 7,1 7,8 10,6 171 

57-98 0,23 0,05 0,08 1,43 5,8 5,7 8,5 152 

98-122 0,14 0,03 0,05 1,36 4,2 4,6 5,3 139 

122-178 0,11 0,02 0,03 1,48 2,5 2,7 3,3 149 

2011 yilga nisbatan 2022 yilga kelib tuproq tarkibidagi harakatchan oziq moddalar 

miqdori oshgan, biroq ta’minlanish darajasi boʻyicha oʻzgarmagan. Harakatchan oziq moddalar 

(nitrat va ammoniy shaklidagi azot va harakatchan fosfor) bilan juda kam va almashinuvchan 

kaliy bilan esa kam ta’minlanganligi aniqlandi. 

Ushbu tuproqlar sharoitida qishoq xoʻjaligi ekinlaridan yuqori va sifatli hosil 

yetishtirish, tuproq unumdorligini saqlash va oshirish uchun gumus va oziq moddalar bilan 

ta’minlanish darajalarini hisobga olib qoʻllash tavsiya etiladi. 

Xulosa. Buxoro viloyati G‘ijduvon tumani sug‘oriladigan oʻtloqi-taqir tuproqlarning 

agrokimyoviy tavsifi va oziq moddalar zaxirasini oʻrganish natijasida qoʻyidagi xulosalarga 

keldik: 

- sug‘oriladigan oʻtloqi-taqir tuproqlarning agrokimyoviy tavsifi turli tabiiy va 

antropogen omillar ta’sirida oʻzgarib borar ekan; 

- qishloq xoʻjaligi ekinlarini almashlab ekish, ishlov berish, oʻg‘itlash, sug‘orish kabi 

antropogen omillar ta’sirida 1984 yilga nisbatan 2022 yilga kelib tuproqning haydalma 

qatlamida gumus zaxirasi 2,9 t/ga, yalpi azot miqdori 0,3 t/ga va yalpi kaliy miqdori esa 10,5 

t/ga oshgan; 

- qishloq xoʻjaligi ekinlariga beriladigan fosforli oʻg‘it me’yorlarini tuproq tarkibidagi 

harakatchan fosfor bilan ta’minlanish darajalari hisobga olib qoʻllashmaslik oqibatida 38 yil 

davomida yalpi fosfor miqdori 0,6 t/ga kamaygan. 

G‘ijduvon tumani sug‘oriladigan oʻtloqi-taqir tuproqlar sharoitida qishoq xoʻjaligi 

ekinlaridan yuqori va sifatli hosil yetishtirish, tuproq unumdorligini saqlash va oshirish uchun 

organik va mineral oʻg‘itlarni tuproqning gumus va oziq moddalar bilan ta’minlanish 

darajalarini hisobga olib qoʻllash tavsiya etiladi. 

